http://www.berria.info/testua_ikusi.php?saila=iritzia&data=2007-01-30&orria=005&kont=005
2007-01-30




129 hitz

Hitz beste 

Anjel Lertxundi 

Munstroa 

Et, et, et, zein infernutatik atera da hortz luze zorrotzenez hornitutako tiburoi beldurgarri hori? Zein itsas harpetan sortu da buru kankailu bati eusten dion gorputz argal kaskailu horren kontrastea? Horrexek harritu ninduen gehien, munstroaren gorputz-atalen arteko desorekak. Eta poztu ere, munstroaren desorekak poztu ninduen: marrazoa izan arren, burua gorputza baino lerdenago! Eta hortzak ere, halatsu. Bestiario batetik aterea zirudien animaliak. 

Bai, aitor dut: telebistako irudiak ikusi nituenean, beldurtu, kikildu eta parke jurasiko bateko biztanle sentitu nintzen. 

A, baina, ut, ut, ut, hau zoritxarra! Esan ez didate ba seko ezjakin kaskarina naizela? Donostiako Aquarium-ean aspaldi daukatela halako munstro bat disekatuta? 

Ederki, aitor dut: ikusi, ikusiko nuen munstroa, eta ni konturatu ez! Ez naiz, ordea, lotsa, telebista baita, eta ez Aquarium bat, dakigunaren neurria. 

